
 

 

 

 

 

ᐱᓇᓱᒐᑦᓴᖅ ᓂᕕᖕᖓᑕᐅᔪᖅ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (ᑫᐋᔩ), ᐊᒥᓱᐃᓂᒃ ᑲᒪᒋᔭᖃᕐᓱᓂ ᓄᓇᓕᓐᓄᑦ ᑎᒥᐅᒍᑎᖃᕐᐳᖅ ᐊᐅᓚᑦᓯᕕᖃᕐᓱᓂ ᑲᑎᕕᐅᑉ 

ᓄᓇᖁᑎᖓᓂ. ᑫᐋᔩ ᐅᓪᓗᒥ ᕿᓂᕐᑐᖅ ᐃᓕᒐᓱᐊᕈᒪᔪᒥᒃ ᐱᔪᑦᓴᐅᔮᕐᑐᒥᒃ ᐊᒻᒪᓗ ᕿᑦᑌᖓᔪᒥᒃ ᑫᐋᔩᑉ ᐱᓇᓱᑦᑎᖏᓐᓄᑦ 

ᐃᓚᒋᓕᐅᑎᒍᒪᔪᒥᒃ ᐃᒣᑦᑐᒥᒃ ᐱᓇᓱᐊᕐᓗᓂ: 

 

ᓄᓇᓕᓐᓂᒃ ᐊᑦᑕᓀᑦᑑᒦᑦᑎᓯᓂᕐᓂᒃ ᑲᔪᓯᑎᑦᓯᔨ 
 

ᐊᖓᔪᕐᖄᖃᕐᓗᓂ ᓄᓇᓕᓐᓂᒃ ᐊᑦᑕᓀᑦᑐᒦᑦᑎᓯᓂᕐᓄᑦ ᑲᒪᔨᒻᒪᕆᖓᓂᒃ ᓄᓇᓕᓐᓂᒃ ᐊᑦᑕᓀᑦᑐᒦᑦᑎᓯᓂᕐᓂᒃ ᑲᔪᓯᑎᑦᓯᔨ 

ᑲᒪᒋᔭᖃᓲᖅ, ᐃᑲᔪᓲᖅ ᐊᒻᒪᓗ ᑲᔪᓯᑎᑦᓯᓲᖅ ᐱᓇᓱᐊᕐᑕᐅᒋᐊᓕᓐᓂᒃ ᐃᓕᖓᔪᓂᒃ ᑲᔪᓯᑎᑕᐅᓂᖏᓐᓄᑦ ᐊᒻᒪᓗ 

ᐃᑉᐱᒋᔭᐅᓂᖏᓐᓄᑦ ᐱᓇᓱᐊᕐᑕᐅᒋᐊᓖᑦ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᖓᓂ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑕ. 

ᐱᓗᐊᕐᑐᒥᒃ ᓄᓇᓕᓐᓂᒃ ᐊᑦᑕᓀᑦᑐᒦᑦᑎᓯᓂᕐᓂᒃ ᑲᔪᓯᑎᑦᓯᔨ: 

 

 ᑲᔪᓯᑎᑦᓯᓲᖅ ᐊᒻᒪᓗ ᐃᑉᐱᒍᓱᑦᓱᓂ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐱᓇᓱᕝᕕᒥ ᐱᓇᓱᑦᑎᓂᒃ; 

 ᐃᑲᔪᓲᖅ ᓄᓇᓖᑦ ᑲᕙᒫᐱᖏᓐᓂᒃ ᐱᑦᔪᑎᓕᓐᓄᑦ ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ, ᐊᓯᐅᒪᔪᓂᒃ 

ᕿᓈᔭᕐᓂᓄᑦ, ᐃᑯᐊᓪᓚᑎᑦᓯᑌᓕᓂᕐᓄᑦ ᐊᒻᒪᓗ ᓄᐃᑕᑎᑦᓯᖏᓐᓇᕆᐊᖃᕐᓂᒧᑦ ᐊᒻᒪᓗ 

ᓄᑕᐅᓪᓕᑎᕆᖏᓐᓇᕆᐊᖃᕐᓂᒧᑦ ᓄᓇᓕᓐᓂ ᐅᐃᒪᓇᕐᑐᖃᓕᕐᐸᑦ ᐅᐸᓗᙰᔭᕐᓂᓄᑦ ᐸᕐᓀᒍᑎᐅᑉ; 

 ᐃᖏᕐᕋᓯᑎᓗᒋᑦ ᐊᒻᒪᓗ ᐃᑉᐱᒋᓗᒋᑦ ᑲᔪᓯᖏᓐᓇᑐᖅ ᐃᓕᓐᓂᐊᑎᑦᓯᓂᕐᓄᑦ ᐱᓇᓱᒐᖅ ᐃᑲᔪᕈᒪᓂᕐᒥᓄᑦ 

ᖃᒥᑎᕆᔨᖁᑎᖏᑦ ᓄᓇᕕᐅᑉ ᐱᒐᓱᐊᕐᓂᖏᓐᓂᒃ ᖃᒥᑎᕆᔨᐅᓂᕐᒥ 1-ᒍᒍᑎᖓᓃᑦᑐᓂᒃ ᐊᕕᑦᑐᐃᓯᒪᐅᑏᑦ; 

 ᓱᕐᖁᐃᓯᒪᕙᒋᐊᓕᒃ ᐃᖏᕐᕋᓯᑎᑕᐅᓂᖓᓂᒃ ᓄᓇᓕᓕᒫᓂ ᐃᑯᐊᓪᓚᑎᑦᓯᑌᓕᓂᕐᓄᑦ ᒪᑐᒣᒍᑎᓄᑦ ᐸᕐᓀᒍᑎᐅᑉ; 

 ᑲᔪᓯᑎᑦᓯᓲᖅ ᐊᑐᐃᓐᓇᕈᕐᑕᐅᓂᖓᓂᒃ ᐊᒻᒪᓗ ᐃᖏᕐᕋᓯᑎᑕᐅᓂᖓᓂᒃ ᓄᓇᓕᓕᒫᓂ ᐅᐃᒪᓇᕐᑐᖃᓕᕐᐸᑦ 

ᐅᐸᓗᙰᔭᕐᓯᒪᓂᕐᓄᑦ ᐸᕐᓀᒍᑎᒥᒃ; 

 ᐃᖏᕐᕋᓯᑎᑦᓯᓲᖅ ᐊᒻᒪᓗ ᐃᑉᐱᒍᓱᓲᖅ ᐊᕐᕌᒍᑕᒫᑦ ᐱᓂᕐᓗᑎᑦᓯᑌᓕᓂᕐᓄᑦ ᐱᓇᓱᒐᕐᓂᒃ ᐃᓕᖓᔪᓂᒃ 

ᓄᓇᓕᓐᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐊᒻᒪᓗ ᐃᑯᐊᓪᓚᑎᑦᓯᑌᓕᓂᕐᓄᑦ; 

 ᑭᒡᒐᑐᕐᑎᒋᔭᐅᓲᖅ ᑫᐋᔩᒥᒃ ᐃᓕᖓᔪᓄᑦ ᓄᓇᓕᓕᒫᓂ ᐊᑦᑕᓀᑦᑐᒦᑦᑎᓯᓂᕐᓄᑦ ᐊᒻᒪᓗ 

ᐃᑯᐊᓪᓚᑎᑦᓯᑌᓕᓂᕐᓄᑦ; 

 ᓇᓗᓀᕐᑐᐃᓲᖅ ᐱᕕᑦᓴᓂᒃ ᐱᐅᓭᓂᕐᓄᑦ, ᐋᕐᕿᓯᐊᕐᓯᒪᔪᓕᐅᕐᓂᓄᑦ ᐊᒻᒪᓗ ᐃᖏᕐᕋᓯᑎᓗᒋᑦ ᐊᓯᑦᔨᔪᑦ 

ᐱᓇᓱᕝᕕᒥ ᐃᓱᕐᕆᓇᕐᓂᓴᐅᖁᓕᕐᓗᒋᑦ ᐊᒻᒪᓗ ᒪᓕᑦᑕᐅᓯᐊᕐᓂᓴᐅᖁᓕᕐᓗᒋᑦ ᑫᐋᔩᑉ ᐃᖏᕐᕋᑎᑕᖏᑦ ᐊᒻᒪᓗ 

ᒪᓕᒐᖏᑦ; 

 ᐃᓚᐅᓲᖅ ᐊᑐᐃᓐᓇᕈᕐᑎᑕᐅᓕᕐᒪᑕ ᐊᒻᒪᓗ ᐊᐅᓚᑕᐅᓂᖏᓐᓄᑦ ᐸᑦᔦᑦ, ᐃᖏᕐᕋᓯᑎᓗᒋᑦ ᓈᒻᒪᓯᑦᑕᕈᑏᑦ, 

ᐊᒻᒪᓗ ᐃᑉᐱᒋᔭᐅᒋᐊᖃᕐᓂᖏᑦ ᐱᓇᓱᐊᕐᑕᐅᒋᐊᓖᑦ ᐃᓱᓕᕕᖏᑦᑕ ᐅᓪᓗᖏᑦ; 

 ᐃᓚᐅᓲᖅ ᒋᐊᖃᓕᕋᒥ ᑲᑎᒪᔪᓄᑦ ᐃᓚᐅᑎᓪᓗᒋᑦ ᐳᔮᕓᓐᓯᒥᒃ ᐅᕝᕙᓘᓐᓀᓃᑦ ᑲᕙᒪᑐᖃᒃᑯᑦ ᑭᒡᒐᑐᕐᑎᖏᑦ, 

ᓄᓇᓕᓕᒫᓂ ᑎᒦᑦ ᐊᒻᒪᓗ ᐊᓯᖏᑦ ᐱᓇᓱᐊᖃᑕᐅᓲᑦ. 

 ᐁᑦᑐᑕᐅᓲᖅ ᐊᒻᒪᓗ ᕿᒥᕐᕈᓱᒋᑦ ᐃᑲᐅᕐᓂᖃᐅᑏᑦ ᓱᓕᓂᖏᓐᓂᒃ ᓱᕐᖁᐃᓯᑦᓯᐊᕋᓱᐊᕐᓱᓂ ᐊᒻᒪᓗ 

ᓈᒻᒪᓂᖏᓐᓂᒃ ᑐᓂᓚᐅᕐᓇᒋᑦ ᑲᒪᔨᒻᒪᕆᒻᒧᑦ ᐊᖏᕐᑕᐅᓚᖓᓗᑎᒃ ᐊᒻᒪᓗ ᐊᑭᓖᒍᑕᐅᓚᖓᓗᑎᒃ 

ᐃᑲᐅᕐᓂᓕᐅᕐᑐᕕᓂᕐᒥᒃ ᐱᓇᓱᑦᑎᒥᒃ; 

 ᕿᒥᕐᕈᓲᖅ ᐱᓇᓱᒐᕐᒧᑦ ᐊᑭᓖᒋᐊᖃᕐᓂᕃᒍᑎᓂᒃ, ᐊᑭᓕᕐᑕᐅᒋᐊᓖᑦ ᐊᖏᕐᑕᐅᓂᖏᓐᓂᒃ ᐊᒻᒪᓗ/ᐅᕝᕙᓘᓐᓃᑦ 

ᑭᖑᓂᖓᒍᑦ ᖃᐅᔨᓂᐊᕆᐊᖃᓲᒍᑦᓱᓂ ᑭᒡᒐᑐᕐᑐᕕᓂᕐᓂᒃ ᐱᓇᓱᐊᕈᑦᔨᓱᑎᒃ ᒋᐊᖃᓕᕈᓂ; 

 ᐱᓇᓱᐊᖃᑎᖃᓲᖅ ᑎᑭᓭᕕᒻᒥᒃ ᐱᔭᕇᕐᑕᐅᒋᐊᖃᕐᓂᖏᓐᓄᑦ ᓂᐅᕕᐊᒍᒋᐊᓖᑦ ᑭᖕᖒᒪᓇᕐᑐᑦ 

ᑎᑭᓵᕆᔭᐅᓂᖏᑦᑕ ᐊᒻᒪᓗ ᑭᖑᓂᖓᒍᑦ ᖃᐅᔨᒐᓱᐊᓲᒍᑦᓱᓂ ᒋᐊᖃᓕᕋᒥ; 

 ᓇᓗᓀᕐᑐᐃᓲᖅ ᐃᓕᓐᓂᐊᑎᑦᓯᒋᐊᖃᕐᓂᓄᑦ ᑭᖕᖒᒪᓇᕐᑐᓂᒃ, ᓄᐃᑎᕐᑕᐅᒋᐊᖃᕐᓂᖏᓐᓂᓗ 

ᐃᓕᓐᓂᐊᑎᑦᓯᐅᑎᑦᓭᑦ ᐊᑐᐃᓐᓇᐅᑎᑕᐅᓗᑎᒃ ᐊᒻᒪᓗ ᒪᓂᔨᓲᒍᑦᓱᓂ ᐃᓕᓐᓂᐊᑎᑦᓯᕕᑦᓴᓂᒃ ᒋᐊᖃᓕᕋᒥ; 

 ᐱᓇᓱᐊᓲᖅ ᐊᓯᖏᓐᓂᒃ ᖃᓄᑐᐃᑦᑐᑐᐃᓐᓇᓂᒃ ᐱᓇᓱᒐᕐᒥᓅᓕᖓᔪᓂᒃ ᒋᐊᖃᓕᕋᒥ. 

 

ᐱᔪᓐᓇᕆᐊᓕᖏᑦ: 

 

 ᐃᓕᓴᕐᕕᔪᐊᒥ ᐃᓕᓴᕐᓂᒥᒃ ᐱᔭᕇᒍᑎᑖᕐᓯᒪᓗᓂ ᐃᓕᖓᔪᓂᒃ ᑌᒣᑦᑐᓄᑦ (ᐊᑦᔨᓗᐊᖏᓐᓂᒃ ᐱᓇᓱᐊᕐᓯᒪᒍᓂ 

ᐃᓱᒪᒋᔭᐅᓚᖓᒻᒥᔪᖅ); 

 ᐃᑭᓐᓂᐸᐅᑎᓗᒋᑦ ᐱᖓᓱᓂ (3) ᐊᕐᕌᒍᓂ ᐊᑦᔨᐸᓱᖏᓐᓂᒃ ᐱᓇᓱᐊᕐᓯᒪᓗᓂ; 

 ᐃᑭᓐᓂᐸᐅᑎᓗᒋᑦ ᐱᖓᓱᓂ (3) ᐊᕐᕌᒍᓂ ᐊᐅᓚᑦᓯᕕᒻᒥ ᐱᓇᓱᐊᕐᓯᒪᓗᓂ; 

 ᐱᓇᓱᐊᕈᑎᖃᕈᓐᓇᓗᓂ ᖃᕆᑕᐅᔭᒥᒃ ᐊᑐᕐᓗᒋᑦ Microsoft Office Suite; 

 ᐊᓪᓚᒍᓐᓇᓗᓂ ᐊᒻᒪᓗ ᐅᖃᕈᓐᓇᓗᓂ ᐊᑐᕐᓗᒋᒃ ᒪᕐᕈᐃᖏᒃ (2) ᐅᑯᐊ ᐅᖃᐅᓰᑦ: ᐃᓄᑦᑎᑐᑦ, ᖃᓪᓗᓈᕐᑎᑐᑦ 

ᐊᒻᒪᓗ ᐅᐃᒍᐃᑎᑐᑦ; 

 ᐸᕐᓀᓂᓯᑎᐅᓗᓂ, ᑐᓴᐅᒪᖃᑎᖃᑦᓯᐊᕈᓐᓇᓗᓂ, ᕿᒥᕐᕈᕈᓐᓇᓯᐊᕐᓗᓂ ᐊᒻᒪᓗ ᐃᓂᓪᓚᖓᑎᑦᓯᒍᓐᓇᓯᐊᕐᓗᓂ; 

 ᐸᕐᓀᓂᓯᑎᐅᓗᓂ, ᕿᒥᕐᕈᕈᓐᓇᓗᓂ ᐊᒻᒪᓗ ᐃᓂᓪᓚᖓᑎᑦᓯᒍᓐᓇᓯᐊᕐᓗᓂ; 

 ᐊᕐᕕᑕᓗᑭᒐᓗᐊᕈᓂ ᖃᓄᐃᑦᓴᕈᓐᓀᓗᓂ. 

 

ᑫᐋᔩ ᒪᓂᔨᓲᖅ ᑮᓇᐅᑦᔭᓴᑦᓯᐊᕈᑎᑦᓴᓂᒃ ᐊᒻᒪᓗ ᐱᕙᓪᓕᖁᑎᑦᓴᓂᒃ ᐃᓚᖃᕐᑎᓗᒋᑦ ᐱᓇᓱᐊᕈᓰᑦ ᓯᑕᒪᐅᔪᕐᑐᑦ 

ᑕᙯᕐᓯᒍᓐᓇᕖᑦ ᐊᕐᕌᒍᑕᒫᑦ, ᓂᐅᕕᐊᑦᓭᑦ ᐊᑭᑐᓂᖏᓐᓄᑦ ᐃᑲᔪᕐᓯᐅᑏᑦ, ᐊᑭᓕᕐᑐᑕᐅᓗᑎᒃ ᐊᕐᕌᒍᑕᒫᑦ ᕿᑲᑫᓐᓇᓚᖓᓗᓂ 

ᐊᐅᓪᓚᑫᓐᓇᕈᓐᓇᓃᑦ ᐃᑭᒍᑌᕐᑕᐅᓗᑎᒃ, ᐱᓇᓱᐊᖃᑎᒌᑦ ᐃᒻᒪᖃᐅᑎᖏᑦ ᐊᒻᒪᓗ ᐱᔭᕆᐊᑭᓪᓕᑎᕐᓯᒪᔪᓄᑦ ᐃᑦᑑᓂᐅᑎᑦᓴᓄᑦ 

ᑐᓂᕐᕈᓯᒍᑏᑦ. ᑖᑦᓱᒪ ᐱᓇᓱᒐᐅᑉ ᐃᓂᖓ ᑰᑦᔪᐊᒦᑦᑐᖅ. 

 

 



ᐱᓇᓱᕝᕕᐅᑉ ᓇᔪᕐᑕᖓ: ᑰᑦᔪᐊᖅ  

ᑮᓇᐅᑦᔭᓵᖏᑦ: ᐃᑭᓐᓂᐹᑦ $83 821 - ᐅᓄᕐᓂᐹᑦ $115 256 ᐊᕐᕌᒍᑕᒫᑦ. 

ᐱᕙᓪᓕᖁᑎᑦᓭᑦ: ᐃᓅᒐᓱᐊᕐᓂᐅᑉ ᐊᑭᑐᓂᖓᓄᑦ ᐃᑲᔪᕐᑕᐅᒍᑏᑦ: ᐃᑭᓐᓂᐹᑦ $8,500 ᐊᕐᕌᒍᑕᒫᑦ. 

 ᓂᕿᓯᐅᑎᑦᓭᑦ: ᐃᑭᓐᓂᐹᑦ $3,707 ᐊᕐᕌᒍᑕᒫᑦ. 

 ᐋᕐᕌᒍᑕᒫᑦ ᐊᐅᓪᓚᕈᓐᓇᐅᑎᖏᑦ: ᐅᓄᕐᓂᐹᑦ 3-ᕕᓪᓗᓂ ᐃᓄᒃ ᐊᑕᐅᓯᖅ ᐊᕐᕌᒍᑕᒫᑦ; 

 ᐱᔭᕆᐊᑭᓪᓕᑎᕐᓯᒪᔪᖅ ᐃᑦᑑᓂᐅᑎᑦᓴᓂᒃ ᓴᓇᕐᕙᐅᙯᒍᑎᒃ; 

 ᐱᓇᓱᐊᖃᑎᒌᑦ ᐃᒻᒪᖃᐅᑎᖏᑦ; 

 ᑕᙯᕐᓯᒍᓐᓇᕕᖏᑦ: ᐅᓪᓗᐃᑦ 30 ᐊᕐᕌᒍᑕᒫᑦ; 

             ᐱᖁᔭᑎᒍᑦ ᕿᑲᕈᓐᓇᕖᑦ: 20 ᐅᓪᓗᐃᑦ ᐃᓚᐅᑎᓪᓗᒋᑦ 10 ᖁᕕᐊᓱᕝᕕᒥ, 

 

ᐱᓇᓱᒐᕐᑖᕈᒪᐅᑏᑦ ᐊᐅᓪᓚᑎᒋᐊᓕᒃ ᓯᑉᑎᒻᐱᕆ 1, 2023, 5-ᖕᖑᓚᐅᕐᑎᓇᒍ ᐅᓐᓄᓴᒃᑯᑦ,  ᐅᕗᖓ: 

 

 

Human Resources 

Kativik Regional Government 

P.O. Box 9 

Kuujjuaq, Québec J0M 1C0 

ᓱᑲᑦᑐᑯᑦ: (819) 964-2975 

ᖃᕆᑕᐅᔭᒃᑯᑦ: humanresources@krg.ca 
 

 

ᑫᐋᔩ ᓈᒻᒪᖁᐊᕇᑦᑎᓯᔨᐅᕗᖅ ᐱᓇᓱᑦᑎᓭᑦ ᐱᕕᖃᕐᑎᓱᒋᑦ ᐊᑦᔨᒌᓂᒃ. ᑌᒣᒻᒪᑦ ᐊᒻᒪᓗ ᔦᒥᔅ ᐯ ᐊᒻᒪᓗ ᑯᐯᒃ ᑕᕐᕋᖓᓄᑦ 

ᐊᖏᖃᑎᒌᒍᑎᒃ ᒪᓕᓪᓗᒍ, ᐋᕐᕿᒋᐊᕐᑕᐅᑐᐃᓐᓇᕆᐊᓖᑦ ᖁᓛᓂ ᐱᔪᓐᓇᓃᑦ ᐃᓄᐃᑦ ᐱᓇᓱᒐᕐᑖᑎᑕᐅᖔᕋᓱᐊᕐᑎᓗᒋᑦ.  

 

ᐃᓕᒐᓱᐊᕐᑐᑦ ᓇᓪᓕᑳᕐᑌᑦ ᑭᓯᐊᓂ ᐊᐱᕐᓲᔭᕐᑕᐅᒍᒪᓗᑎᒃ ᐅᖄᕕᐅᓛᕐᑐᑦ. 


